
● 1 апрель
 «Үсеш локомотивлары» стратегик инициативалар бәйгесе» белем бирү программасы финалы булды. “Бердәм Россия” партиясенең Татарстан төбәк бүлеге Секретаре, Татарстан Республикасы Дәүләт Советы Рәисе Фәрит Мөхәммәтшин билгеләп үткәнчә, проект сәләтле яшь белгечләрне икътисадның реаль стратегик секторларына җәлеп итү буенча нәтиҗәле механизм һәм социаль әһәмиятле инициативаларны гамәлгә ашыру мәйданчыгы булып тора.

Фәрит Мөхәммәтшин әйтүенчә, әлеге партия проектына җәлеп ителгән яшьләр  бик мөһим һәм кирәкле эш башкаралар. "Үсеш локомотивлары" проекты 2018 елдан гамәлгә ашырыла, шундый кыска вакыт аралыгына карамастан, ул үзенең нәтиҗәлелеген һәм кирәкле булуын исбатлады.

Проектта катнашучылар, пандемия белән бәйле чикләүләргә карамастан, профессиональ, шәхси үсеш, иҗтимагый эш мәктәбен уздылар. Проектта катнашу өчен 150 гариза кергән. 50 кандидат республиканың эре предприятиеләрендә - КАМАЗда, «Татнефть»тә, Горький исемендәге Яшел Үзән заводында белем алган. Шулардан бары тик 15 кеше генә соңгы этапка барып җитә алган, алар остазлары белән бергә стратегик инициативалар әзерләгән.

Фәрит Мөхәммәтшин төбәк үзенчәлеген дә билгеләп үтте, Татарстан – "Үсеш локомотивлары" федераль проектның белем бирү өлешен гамәлгә ашыручы бердәнбер регион. Шунысын билгеләп үтәргә кирәк, кандидатларның яше 40 яшькә кадәр артты.

"Бер генә партия дә, һәрхәлдә, Татарстанда, системалы рәвештә иҗади яшьләрне эзләү һәм әзерләү белән шөгыльләнми диярлек, дип әйтә алам, - диде ул. - Татарстанга заманча фикерләүгә ия талантлы, максатчан яшьләр кирәк. Алар белән теләсә нинди стратегия һәм инновацияләрне тормышка ашырып була, шуңа күрә республика яшьләр сәясәтен гамәлгә ашыруга җитди акчалар сала, норматив-хокукый база формалаштыра, профильле министрлыклар эшчәнлегенә ярдәм итә".

«Үсеш локомотивлары»ннан тыш, «Бердәм Россия» төбәк бүлекчәсе тарафыннан «ПолитЗавод» һәм «ПолитСтартап» проектлары гамәлгә ашырыла, алар Татарстанның көндәшлеккә сәләтлелеген арттыру өчен перспективалы һәм креатив кадрлар эзләүгә юнәлдерелгән. Әлеге проектларда тәрбияләнүчеләр республиканың иҗтимагый тормышында, илкүләм проектларны, федераль һәм төбәк программаларын гамәлгә ашыруда катнаша. Кайберәүләр сайлау кампанияләрендә үз көчләрен сыный. Партиянең төбәк бүлеге Секретаре билгеләп үткәнчә, хәзер РФ Дәүләт Думасы депутатларын сайлаулар буенча алдан тавыш бирүдә катнашу өчен документлар кабул итү актив рәвештә бара.

Фәрит Мөхәммәтшин волонтерлык хәрәкәтен үстерүнең мөһимлеге хакында әйтеп, битараф булмаган кешеләрнең ил һәм республика өчен иң авыр вакытларда ярдәм күрсәтергә әзер булуларын билгеләде.

Аннары өч финалист үз эшләрен тәкъдим итте, алар Татарстан Республикасы сәнәгать предприятиеләрендә студентлар өчен стажировкалар оештыру, авылларда туристлык инфраструктурасын арттыру һәм чит ил студентларын Россия югары уку йортларында адаптацияләү өчен шартлар тудыру мәсьәләләренә кагылышлы иде. Быел тагын бер бурыч куелды - үз проектыңның гамәлдә булуын күрсәтү.

Тәкъдим ителгән проектларга аңлатма биреп, Фәрит Мөхәммәтшин аларның актуальлеген, социаль юнәлешен һәм алга таба үсеш перспективаларын билгеләде. Проектта катнашучыларны ирешелгәннәрдә тукталып калмаска чакырып, ул алга таба һөнәри үсеш теләде һәм проект остазларына зур рәхмәт белдерде.

Экспертлар буларак ТР Дәүләт Советы Рәисе урынбасары Татьяна Ларионова, “Татнефть” ГАҖ генераль директорының социаль мәсьәләләр буенча урынбасары, ТР Дәүләт Советы депутаты Рөстәм Мөхәммәдиев, ТР Дәүләт Советы депутаты Геннадий Глушков, Яшел Үзән районы башлыгы, “Үсеш локомотивлары” партиясенең ТР дагы иҗтимагый советы рәисе Михаил Афанасьев, Питрәч районы башлыгы Илһам Кашапов һәм башкалар чыгыш ясады.

РФ Дәүләт Думасы депутаты, «Үсеш локомотивлары» стратегик инициативалар конкурсы» белем бирү программасының эксперт советы рәисе Әлфия Когогина билгеләп үткәнчә, проектта катнашучылар даими аралашуда. Узган сезонны тәмамлаучылар хәзерге катнашучылар белән тәҗрибә уртаклаша.

Тавыш бирү йомгаклары буенча иң яхшы стратегик инициатива дип «Авыл фотокиңлекләре остаханәсе» проекты (авторы - Гөлназ Гәбдрәкыйпова) танылды, анда туристлар өчен креатив, кызыклы фотолокацияләр булдыру юлы белән районнарның танылуын арттыру.

● 1 апрель

Дәүләт Советында Интернет челтәрендә балаларның һәм яшьләрнең мәгълүмати иминлеген законнар белән тәэмин итү чаралары турында фикер алышуга багышланган түгәрәк өстәл узды. Ул "Мәрхәмәт - Милосердие" депутат берләшмәсе тарафыннан оештырылды.

Киңәшмәне ачып, ТР Дәүләт Советы Рәисе урынбасары, "Мәрхәмәт - Милосердие" хатын-кыз депутатлар берләшмәсе җитәкчесе Татьяна Ларионова Интернет күпчелек балалар һәм яшьләр арасында элемтә чарасы буларак кына түгел, бәлки яшәү рәвеше буларак кабул ителүенә басым ясады. "Безнең депутат берләшмәсе өчен балаларның мәгълүмати куркынычсызлыгын тәэмин итү темасы яңа түгел, - диде ул. - 2016 елда парламентарийлар катнашында "Балаларны аларның сәламәтлегенә һәм үсешенә зыян китерә торган мәгълүматтан яклау" республика форумы узды. Анда балаларны куркынычсыз мәгълүмати мохиткә хокукларны тәэмин итү юнәлешләре, дәүләт һәм муниципаль хакимият органнарының, хокук саклау органнарының һәм иҗтимагый оешмаларның вәкаләтләре һәм компенсацияләре тәкъдим ителде һәм билгеләнде. Соңрак кайбер федераль законнарга үзгәрешләр кабул ителде, Татарстанда 2017-2019 елларга медиакиңлектә балаларның мәгълүмати куркынычсызлыгын тәэмин итү буенча чаралар планы (Юл картасы) расланды".

Юл картасы кысаларында республика форумы тәкъдимнәрен үтәү һәм уздырылган чаралар турында Татарстан Республикасы мәгариф һәм фән министры урынбасары Алсу Асадуллина мәгълүмат бирде.

"Бүген балалар һәм яшьләр Интернет челтәреннән чыккан куркынычлар һәм янаулар белән очрашалар, - дип билгеләде министр урынбасары. - Бигрәк тә балалар психикасына социаль челтәрләр һәм блоглар деструктив йогынты ясый. Юл картасы республиканың барлык министрлыклары һәм ведомстволары эшчәнлеген балаларны мәгълүмати яклауны тәэмин итү юнәлешендә бәйләүче звенога әйләнде ".

Интернетта балаларның мәгълүмати куркынычсызлыгын тәэмин итү буенча башкарылган эшләр турында сөйләгәннән соң, Алсу Асадуллина хәзерге вакытта 2021-2027 елларга исәпләнгән Юл картасының яңа редакциясе әзерләнгән булуын хәбәр итте.

ТР дәүләт идарәсенең, мәгълүмати технологияләр һәм элемтә министры урынбасары Альберт Яковлев укучыларда цифрлы грамоталылыкны арттыру чаралары турында сөйләде. "2022-2024 еллар дәвамында республика мәктәпләре локаль челтәрләр һәм цифрлы мохит контентын күрсәтү өчен мультимедиа җиһазлары белән өстәмә җиһазланачак", - дип билгеләде ул.

Мәсьәлә турында фикер алышуда ТР Дәүләт Советы Секретаре Лилия Маврина, депутатлар Ләлә Кудермәтова, Алсу Тарханова, Рузилә Тимергалеева, ТРда Бала хокуклары буенча вәкаләтле вәкил Ирина Волынец, Казан инновацион университеты ректоры Асия Тимирясова һәм Республика яшьләр, инновацион һәм профилактик программалар үзәге директоры Анна Синеглазова катнашты.

Аерым алганда, Лилия Маврина балаларның интернет-киңлеккә керүен көйләү мәсьәләләренә нисбәтле якын килүне саклау яклы булуын белдерде. Аның фикеренчә, чикләү чаралары булган проблемаларны хәл итүгә китермәячәк, балаларның үзләрен дә, ата-аналарын да, мәктәпләрен дә җаваплылыкны арттырырга кирәк.

Киңәшмәгә йомгак ясап, Татьяна Ларионова балаларга үз үсешендә Интернет мөмкинлекләрен имин файдалану өчен шартлар тудыру буенча җитди эшне дәвам итү зарурлыгына басым ясады.

 

● 6 апрель

 Дәүләт Советы Рәисе Фәрит Мөхәммәтшин Чаллыга эшлекле сәфәр кылды. Биредә Татарстан Халыклар ассамблеясы советы президиумының күчмә утырышы узды. Бөтен республика күләмендә алты зона киңәшмәсе үткәреләчәк. Аларда милләтара мәсьәләләрне хәл кылуның уңай тәҗрибәсе, шулай ук Туган телләр һәм халыклар бердәмлеге елы кысасында чараларны тормышка ашыруның барышы турында сөйләшәчәкләр.

Халыклар ассамблеясы советы президиумының тәүге күчмә утырышын Чаллыда уздыру очраклы түгел. Фәрит Мөхәммәтшин фикеренчә, автокалада милләтара һәм конфессияара татулыкны саклау, үстерү мәсьәләләре буенча зур эш алып баралар.

– Татарстанда бу бурычларның мөһимлеген аңлыйлар. Бу җитди эшкә дәүләт һәм муниципаль хакимият, иҗтимагый оешмалар да җәлеп ителә. Республика шәһәрләре һәм районнарында дәүләт милли сәясәтен тормышка ашыру белән җентекләбрәк танышырга, бу өлкәдә  уңай тәҗрибә алышырга ниятлибез. Кимчелекләрне да ачыкларга, аларны хәл кылу юлларын табарга кирәк булачак, – диде ул. – Милләтара татулык һәм тынычлыкның һәр халык өчен иң мөһим кыйммәтләр булып торуын аңлыйбыз. Безнең төп максат – кече һәм зур Ватаныбызга мәхәббәт хисләре тәрбияләү, милләтара тынычлык-татулыкны, ватанпәрвәрлекне ныгыту.

Ул алда торучы халык санын алуда катнашуның мөһимлеген, чөнки аның нигезендә дәүләт программалары булдырылачагын билгеләп үтте. Моннан тыш VIII чакырылыш Дәүләт Думасына депутатлар сайлауның агымдагы елда мөһим вакыйга буласын искә төшерде.

Утырыш барышында Халыклар ассамблеясының Чаллыдагы филиалы җитәкчесе Виталий Агапов милли-мәдәни автономияләр эшчәнлегенә грант-финанс ярдәмен көчәйтүне сорады. Фәрит Мөхәммәтшин әлеге мәсьәләгә зур игътибар кирәклеге белән килеште. Бу Дуслык йортларына, Ассамблеяның республика муниципалитетларындагы филиалларына эшләрен нәтиҗәлерәк алып бару мөмкинлеге бирәчәк, диде ул.

Татарстан Халыклар ассамблеясы 246 милли-мәдәни оешманы, Чаллы һәм Түбән Камадагы 2 филиалны, ассамблеяның 27 вәкилллеген, 8 Дуслык йортын, 4 халыклар дуслыгы үзәген, яшьләр ассамблеясын берләштерә.

● 6 апрель

 Дәүләт Советының Кече залында республика парламенты депутатлары һәм аларның ярдәмчеләре өчен төрле категориядәге гражданнарга социаль ярдәм чаралары бирү мәсьәләләренә багышланган семинар узды. Аны ТР Дәүләт Советы Секретаре Лилия Маврина үткәрде.

Семинарны ачып, Лилия Маврина, коонавирус таралу һәм катлаулы икътисадый вәзгыять белән бәйле рәвештә гражданнарга социаль ярдәм чаралары шактый киңәйтелде, дип билгеләп үтте.

Семинарда гражданнарның төрле категорияләренә ярдәм итү өчен хакимият тарафыннан кабул ителә торган социаль ярдәм чаралары турында ТР Хезмәт, халыкны эш белән тәэмин итү һәм социаль яклау министры урынбасары Наталья Бутаева чыгыш ясады. Ул балалары булган гаиләләргә ярдәм итү буенча федераль һәм республика чаралары, 3 яшьтән алып 7 яшькә кадәрге беренче балага һәм балаларга айлык түләүләр, дарулар, шулай ук мохтаҗ гаиләләргә ярдәм күрсәтү максатларында үткәрелә торган акцияләр һәм проектлар турында сөйләде.

Шулай ук РФ Пенсия фондының Татарстан Республикасы буенча бүлеге вәкилләре Светлана Морозова һәм Анна Петрушина да пандемия чорында халыкка социаль ярдәм чаралары турында сөйләделәр.

Аннары ведомстволар вәкилләре семинарда катнашучыларның сорауларына җавап бирделәр

● 7 апрель

 Казан татар дәүләт яшь тамашачы театрында  “Ак чәчәкләр кебек”  спектакле булды.  Бердәм Россия” партиясенең Татарстан төбәк бүлеге инициативасы буенча әлеге  спектакьгә коронавирус белән көрәшкә зур өлеш керткән табиблар һәм волонтер-медиклар чакырылган иде. Табибларны “Бердәм Россия” сәяси партиясенең Татарстан төбәк бүлеге Секретаре, Татарстан Дәүләт Советы Рәисе Фәрит Мөхәммәтшин сәламләде.

Фәрит Мөхәммәтшин билгеләп үткәнчә, "Бердәм Россия" партиясенең төбәк бүлеге фидакарь хезмәте өчен рәхмәт йөзеннән, медицина җәмәгатьчелеге өчен бу мөһим спектакльгә Татарстан сәламәтлек саклау тармагы хезмәткәрләрен чакырган.

Габдулла Кариев исемендәге Казан татар яшь тамашачы театры балалар һәм яшьләр өчен куелган, шул исәптән «Бердәм Россия» партиясе ярдәме белән дә, спектакльләре белән танылды.Театр «Кече Ватан мәдәнияте» федераль проектының «Театрлар – балаларга» программасында актив катнаша.

"Бердәм Россия" Татарстан бүлеге Секретаре билгеләп үткәнчә, кешеләр сәламәтлеге өчен зур җаваплылык кабул итеп, табиблар теләсә кайсы минутта ярдәмгә килергә әзер.

“Ак чәчәкләр кебек” спектакле - үзенчәлекле, пьеса авторы - Россиянең атказанган табибы, Казанның профессор Г.И.Салихов исемендәге 7 шәһәр клиник хастаханәсенең ревмотология үзәге җитәкчесе Равия Мухина. 35 еллык стажы булган югары класслы белгеч талантлы әдип буларак та ачылды, дип басым ясады Фәрит Мөхәммәтшин.

Үзенең автобиографик әсәрен Равия Гаязовна дусты – профессор Рәисә Шәрәфетдин кызы Абдрахманованың якты истәлегенә багышлаган, белгәнегезчә, ул – Габдрахман Әпсәләмовның «Ак чәчәкләр» романы героеның прототибы. Пьеса мәдәниятебез өчен мөһим вакыйгага – бу популяр роман авторының тууына 110 ел булуга багышланган.

Парламент башлыгы билгеләп үткәнчә, ил һәм республика хакимияте органнары, “Бердәм Россия” партиясе сәламәтлек саклау үсешенә зур игътибар бирә. Бу халыкның тормыш сыйфатына турыдан-туры йогынты ясый, күп очракта җәмгыятьнең тотрыклылыгын һәм иминлеген билгели.

«Коронавирус пандемиясе җәмгыять тормышында, хезмәт коллективлары эшчәнлегендә бик җитди чагылды. Республика ковидка каршы госпиталь төзергә, вируска белән көрәш буенча берничә нәтиҗәле чара кабул итәргә мөмкинлек тапты. Без медикларга, волонтерларга тагын да зуррак хөрмәт белән карый башладык. Әлеге мәкерле чир белән көрәшнең алгы сызыгында фидакарь хезмәтегез, шәхси батырлыгыгыз өчен аларга тагын бер кат олы рәхмәтемне белдерәсем килә, - дип билгеләп үтте Фәрит Мөхәммәтшин һәм аларга нәтиҗәле эшләр, нык сәламәтлек һәм иминлек теләде.

Эшләре белән аеруча аерылып торган табибларга, шулай ук Кариев  театры актерларына ТР Дәүләт Советы Рәисенең һәм “Бердәм Россия” партиясенең Татарстан төбәк бүлегенең Рәхмәт хатлары тапшырды.

● 8 апрель

 Казан (Идел буе) федераль университеты базасында Дәүләт Думасының Мәгариф һәм фән комитеты каршындагы Физик тәрбия һәм гражданлык белемен үстерү һәм укучыларны социальләштерү мәсьәләләре буенча эксперт советларының уртак утырышы узды. Парламентарийлар, профильле министрлыклар һәм ведомстволар, фәнни һәм эксперт бергәлеге вәкилләре мәгариф системасында физик тәрбия һәм спорт өлкәсендә законнарны камилләштерү, шул исәптән инклюзив белем бирү өлкәсендә законнарны камилләштерү мәсьәләләре буенча фикер алыштылар.

Эксперт советлары утырышы Дәүләт Думасының Мәгариф һәм фән комитеты утырышы алдыннан уза, ул көзге сессия чорында булачак һәм урта һәм югары белем бирү системасында укучыларның туклану, медицина, физик культура һәм спорт мәсьәләләре буенча федераль законнар чыгару инициативаларын карауга багышланачак. Татарстан әлеге мәсьәләләрне карау өчен эксперт мәйданчыгы буларак очраклы рәвештә генә сайланмаган. Дәүләт Думасының Мәгариф һәм фән комитеты рәисе урынбасары, Эксперт советы кураторы Максим Зайцев билгеләп үткәнчә, Казан - Россиянең студентлар һәм спорт башкаласы, һәм республика тәҗрибәсен илнең башка төбәкләренә таратырга кирәк. Депутат сүзләренә караганда, республиканың башкаласы студентлар даирәсендә массакүләм чаралар оештыру һәм уздыру буенча кызыклы тәҗрибәгә ия. Шул ук вакытта республикада профессиональ һәм һәвәскәр спорт үсеш алган.

"Бүгенге көндә мәктәпләрдә, студентлар спортында физик тәрбия мәсьәләләре игътибар үзәгендә, - дип басым ясады Максим Зайцев. - Әлеге проблематиканың мөһимлеген Россия Президенты берничә тапкыр ассызыклады. Беренче чиратта, укучыларның сәламәтлегенә ярдәм итү өчен җитди закон инициативалары кертелде».

Дәүләт Думасының Мәгариф һәм фән комитеты каршындагы эксперт советлары утырышларын үткәрү тәҗрибәсе Россия төбәкләрендә яңа түгел. Быел парламентарийлар инде Түбән Новгород һәм Ленинград өлкәләрендә булдылар. "Россия парламенты эшендә эшләнә торган һәм кабул ителә торган законнарның эксперт бәяләмәсе бик мөһим, - дип ассызыклады Максим Зайцев, - эксперт җәмгыяте әгъзалары биргән сорауларның бер өлеше башкарма хакимият органнарына турыдан-туры адреслана, һәм нәтиҗәдә проблеманың объектив картинасын күрергә һәм әлеге мәсьәлә буенча төгәл позиция эшләргә мөмкин. Законны алга таба гамәлгә ашырудагы кыенлыклар кими бара".

Утырыш эшендә Дәүләт Советы депутатлары Людмила Рыбакова, Артем Прокофьев һәм Эдуард Шәрәфиев катнашты.

Дәүләт Думасы депутатлары һәм Россия парламентының түбән палатасының эксперт советлары әгъзалары Татарстанга ике көнлек эш визиты белән килде. Эксперт советлары утырышы алдыннан кунаклар берничә мәгариф һәм спорт объектында булдылар: «КАИ Олимп» мәдәни-спорт комплексында, «Адымнар - белем һәм татулыкка юл» Казан полилингваль комплексында, К(И)ФУ җитәкчелеге белән очраштылар.

Бүген парламентарийлар Казан федераль университеты студентлары белән очрашачак, шулай ук Татарстан Республикасы эксперт советлары командасы һәм командасы арасында баскетбол буенча иптәшләрчә матч уздырачак.

Иртәгә депутатлар һәм эксперт җәмгыяте вәкилләре Дәүләт Советына килергә һәм Социаль сәясәт комитеты рәисе Светлана Захарова белән очрашырга ниятли.

● 9 апрель

 Татарстан Фәннәр академиясендә Татарстан Президенты каршындагы Татар телен саклау һәм үстерү комиссиясенең киңәйтелгән утырышы булды, анда фәнни һәм мәгариф оешмаларының үзара хезмәттәшлеге мәсьәләләре каралды. Утырышны ТР Дәүләт Советы Рәисе урынбасары, комиссия рәисе Марат Әхмәтов алып барды.

Киңәшмәне ачып, Марат Әхмәтов, Татарстанда игълан ителгән Туган телләр һәм халык бердәмлеге елы максатларын үтәү өчен, хәзерге вакытта фәнни, мәдәни һәм мәгариф оешмалары өчен грантлар проекты әзерләнә, дип билгеләп үтте. Комиссия рәисе фикеренчә, әлеге өч йөз грант туган телләрне үстерү эшен активлаштырырга, шулай ук учреждениеләрнең методик һәм матди-техник базасын ныгытырга тиеш.

"Татар телен саклау милли мәгариф системасының торышына тыгыз бәйләнгән, - диде Марат Әхмәтов. - Балалар бакчаларында башланган эш, һичшиксез, мәктәптә һәм вузда дәвам ителергә, фәнни тирәлектә актив катнашырга тиеш. Бу юнәлештә куелган максатларга ирешү юлларын тикшерү өчен без бүген ТР Фәннәр академиясендә җыелдык".

Утырышта республиканың мәдәни, фәнни, мәгариф, эшлекле һәм иҗтимагый тормышында татар теленең ролен ныгыту бурычларына һәм перспективаларына багышланган берничә доклад тыңланды.

ТР Фәннәр академиясе президенты, академик Мәгъзүм Сәлахов Татарстанда телләрне саклау һәм үстерү буенча югары мәктәп эшчәнлеге турында доклад ясады.

ТР Фәннәр академиясенең Г.Ибраһимов исемендәге Тел, әдәбият һәм сәнгать институты директоры Ким Миңнуллин, язма һәм визуаль мәгълүмат чаралары мисалларында, татар телен куллану өлкәсен киңәйтү мөмкинлекләре турында сөйләде.

Милли мәгариф, тел һәм әдәбият өлкәсендә стратегик тикшеренүләр турында мәгълүматны КФУның Филология һәм мәдәниятара коммуникацияләр институты директоры Рәдиф Җамалетдинов тәкъдим итте.

Татар телен IT-технологияләргә һәм энциклопедик фәннәр системасына кертү турында Фәннәр академиясенең профиль институтлары җитәкчеләре Ринат Гыйльманов һәм Искәндәр Гыйләҗев сөйләделәр.    

Утырыш эшендә ТР мәгариф һәм фән министры Илсур Һадиуллин, Дәүләт Советы депутатлары, ТР Фәннәр академиясе һәм югары уку йортлары җитәкчеләре, кайбер министрлыклар һәм ведомстволар вәкилләре катнашты.

● 13 апрель

 Идел буе федераль округы субъектлары дәүләт хакимиятенең закон чыгару (вәкиллекле) органнары ассоциациясе әгъзалары Россия Конституциясенә төзәтмәләр кабул итүгә бәйле рәвештә региональ законнарга үзгәрешләр кертү процессын синхронлаштыру уңаеннан РФ Федераль Собраниесе Дәүләт Думасына мөрәҗәгать итәргә ниятли. Бу хакта бүген ТР Дәүләт Советы Рәисе Фәрит Мөхәммәтшин Президиум утырышыннан соң журналистлар белән аралашканда белдерде.

Республика парламенты башлыгы хәбәр иткәнчә, әлеге мәсьәләне РФ ИФО субъектларының закон чыгару җыелышлары җитәкчеләре шушы көннәрдә Саранскида узган законнар чыгаручылар ассоциациясе утырышы барышында күтәргән. Аерым алганда, Башкортостан Республикасы Дәүләт Җыелышы - Корылтае Рәисе Константин Толкачев билгеләп үткәнчә, регионнарда законнарны корректировкалау процессы, Конституциягә төзәтмәләрне исәпкә алып, бер үк нормаларны төрле планлы тоташтырудан качу өчен синхронлаштырырга кирәк.

Хәзер Конституциягә һәм РФ субъектлары Уставына бөтен халык тавыш бирүеннән соң үзгәрешләр кертү процессы бара. "Турыдан-туры эш итү законнарына килгәндә, без моны эшли алабыз һәм башкарабыз, мәсьәләне кабул итү өчен федераль законнарны үзгәртү таләп ителә торган региональ хокукый актларга кагыла, - дип ассызыклады Фәрит Мөхәммәтшин, - моннан тыш, федераль закон кабул ителгәннән соң өч ай вакыт эчендә төбәк законнарын федераль законнарга туры китерү таләбе бар".

Федераль законнарны беренче чиратта кабул итү һәм алга таба төбәк кануннарына үзгәрешләр кертү терминологиядә һәм формулировкаларда аермалыкларны булдырмаска мөмкинлек бирәчәк, бу, үз чиратында, тиешле федераль кабул ителгәннән соң, төбәк канунына үзгәрешләр кертүгә кабат китерергә мөмкин, дип саный Фәрит Мөхәммәтшин.

● 12 апрель

 Татарстан Республикасы Дәүләт Советы Рәисе Фәрит Мөхәммәтшинның Башкортостан Республикасы Дәүләт Җыелышы - Корылтае Рәисе Константин Толкачев белән эшлекле очрашуы булды. Башкортстан парламенты җитәкчесе Татарстанга кыскача визит белән килде.

Яклар Россия Федерациясе субъектларында илкүләм проектларны гамәлгә ашыру кысаларында региональ законнар иҗат итүнең аерым мәсьәләләре буенча фикер алышты. Парламентара хезмәттәшлекнең гамәли аспектлары, шул исәптән хезмәттәшлек турында имзаланган килешүләр кысаларында да, кагылды. Россия Федерациясе Закон чыгаручылар Советының чираттагы утырышы "кырларда" дискуссиясен дәвам итү шартлары туды, ул Санкт-Петербургта апрельнең өченче декадасында узачак.

● 14 апрель

 Идел буе федераль округы төбәкләренең закон чыгару органнары ассоциациясе утырышы уздырылган көнне, ТР Дәүләт Советы Рәисе Фәрит Мөхәммәтшин Мордовия башлыгы вазыйфаларын вакытлыча башкаручы Артём Здунов белән очрашты.

Очрашуда республикаларның үзара хезмәттәшлеге перспективалары һәм ассоциациянең алдагы утырышы көн тәртибе мәсьәләләре буенча фикер алыштылар. Аерым алганда, сүз хезмәт җитештерүчәнлеген күтәрү өлкәсендә дәүләт ярдәме чараларын гамәлгә ашыру турында барды. Яклар «Хезмәт җитештерүчәнлеге» милли проекты кысаларында төбәкләр алдына куела торган Россиядә яңа җитештерү культурасын формалаштыру бурычының актуальлеген билгеләп үттеләр.

Шулай ук каты коммуналь калдыклар белән эш итүнең комплекслы системасын булдыру кысаларында регионнар арасында тәҗрибә уртаклашу кирәклеге турында сүз барды.

● 15 апрель

 Алтынчы чакырылыш Дәүләт Советының егерме беренче утырышы 23 апрельдә булачак. Бүген парламент Президиумы утырышында шундый карар кабул ителде.

Депутатлар 19 мәсьәләне, шул исәптән 9 республика законы проектын, 3 федераль закон проектын һәм 3 РФ субъектларының закон инициативасын карауны планлаштыра.

Алдагы утырышның көн тәртибенең төп мәсьәләсе, һичшиксез, Татарстан Республикасы Президенты Рөстәм Миңнеханов тарафыннан парламентка кертелгән 2020 елгы республика башкарма хакимияте органнары эшчәнлеге нәтиҗәләре турында хисап булачак. Документ Дәүләт Советына 8 апрельдә керде һәм Дәүләт Советының профильле юнәлешләр буенча барлык комитетларында да фикер алышынды. Сессиядә доклад белән республика Премьер-министры Алексей Песошин чыгыш ясаячак.

"Узган ел барыбыз өчен дә авыр булды, бу - коронавирус пандемиясе һәм республика икътисадына кертелгән чикләүләр белән бәйле, медицина учреждениеләренә зур эшләр йөкләнде, - дип билгеләп үтте Дәүләт Советы Рәисе Фәрит Мөхәммәтшин, алдагы утырышны шәрехләп, - Хөкүмәт хисабын әзерләү кысаларында депутатлар 40тан артык сорауны юллады. Аларның күбесе татарстанлыларның мөрәҗәгате, республика халкының депутатлар белән очрашуларда күтәргән проблемалары белән бәйле. Безнең төп бурыч - халык ихтыяҗларын мөмкин кадәр күбрәк тормышка ашыру».

Дәүләт Советы Секретаре Лилия Маврина билгеләп үткәнчә, Дәүләт Советының егерме беренче утырышында җирле үзидарә турында республика законнарына үзгәрешләр кертелә торган закон проектлары, гражданнарның социаль наем шартнамәләре буенча дәүләт һәм муниципаль торак фондыннан аларга торак урыннары бирү хокукларын гамәлгә ашыру турында, мәгариф турындагы законга, шулай ук ТР Гаилә кодексына үзгәрешләр кертелә торган закон проектлары каралачак. Моннан тыш, беренче укылышка сәнәгать парклары территорияләрендә эшчәнлек алып баручы кече һәм урта бизнес предприятиеләре өчен салым ташламалары билгеләнә торган өч закон проекты әзерләнгән. Аерым алганда, салым салуның гадиләштерелгән системасын кулланучы салым түләүчеләр өчен ташламалы салым ставкалары, транспорт салымы һәм оешмалар мөлкәтенә салым буенча ташламалар.

Икенче укылышта парламентарийлар органик продукция җитештерүне үстерү турындагы закон проектын караячак. Документ дәүләт сәясәтенең һәм дәүләт хакимияте органнарының республикада органик продукция җитештерү өлкәсендәге төп юнәлешләрен билгели.

Лилия Маврина утырыш барышында көн тәртибенә яңа өстәмә сораулар кертелергә мөмкин, дип белдерде. Сүз, аерым алганда, салым салуның патент системасы турында республика законына үзгәрешләр кертә торган закон проекты турында бара. Документ хәзерге вакытта республика башкарма хакимияте органнарында килештерүләрдә тора. Парламентарийлар якын арада закон проектын кертүне көтә.

Президиум утырышында башка мәсьәләләр дә каралды.

● 21 апрель

Төп юнәлеше эчке сәясәт мәсьәләләренә кагылышлы булган,  халыкны саклап калу өстенлекле  юнәлеш итеп алынган бу Юллама  зур социаль блок белән аерылып торды. Үз чыгышында Владимир Путин берничә тапкыр "Бердәм Россия" тәкъдимнәренә таянды, алар халыкка социаль ярдәм күрсәтү, сәламәтлек саклау һәм мәгарифне үстерү буенча өстәмә чараларга кагыла.

Ил лидерының субъектларны алга таба үстерүдә яңа алымнар турындагы тәкъдимнәре төбәк хакимиятләренең кызыксынуын тудырган бик мөһим сигнал булып торды.

Түләүләренә сизелерлек региональ акчалар сарыф ителгән (хәзер аларны регион үсешенә җибәрергә мөмкин булачак) һәм узган ел регионнарга коронавирус нәтиҗәләре белән көрәшкә бүлеп бирелгән бюджет кредитларын реструктуризацияләү турындагы хәбәр аеруча хуплап кабул ителде.

Инфраструктура кредитлары  регионнарны үстерүнең принципиаль яңа чарасы булырга мөмкин. Проектларның масштабы төрле булырга мөмкин, иң мөһиме, аларның кешеләргә хезмәт итүе һәм яңа мөмкинлекләр ачылу.

● 23 апрель.Дәүләт Советының егерме беренче утырышы

 Торак пунктның бер өлешендә халык җыеннарын уздыру чикләрен билгеләү буенча критерийлар расланды. Депутатлар бүген Дәүләт Советы утырышында «Татарстанда җирле үзидарә турында турында» республика законына үзгәрешләр кертү турында закон проектын карады.

Республика закон проекты буенча, үзара салым буенча халык җыеннарын уздыру өчен торак пунктның аерым бер территориясе чикләрен муниципаль берәмлекнең вәкиллекле органы билгеләячәк.

Дәүләт корылышы һәм җирле үзидарә комитеты рәисе Альберт Хәбибуллин әйтүенчә, бу чикләр, шушы җирлектә яшәүче халыкның ниндидер хәл итәсе мәсьәлә буенча гомуми мәнфәгатьләреннән чыгып билгеләнергә мөмкин.

Депутат билгеле бер мәсьәләне хәл иткәндә, халыкны мөмкин кадәр күбрәк җәлеп итүне шул рәвешле оештырып булачагын әйтте. Җыелган акча да шул территориядәге проблеманы хәл итүгә тотылачак.

Закон проекты беренче укылышта һәм тулаем кабул ителде.
Берәмле сәүдә һәм җәмәгать туклануы өлкәсендә эшләүче эшмәкәрләргә салым йөкләмәсе кими. Дәүләт Советы депутатлары Татарстанда салымның патент системасы турында республика законына үзгәрешләр кертү буенча закон проектын беренче укылышта һәм тулаем кабул итте.

Документны ТР Премьер-министры урынбасары — икътисад министры Мидхәт Шаһиәхмәтов тәкъдим итте. Закон нигезендә, аерым категория эшмәкәрләр өчен патент бәясе кимиячәк. Нәтиҗәдә, патент системасын куллана алучы эшмәкәрләр саны артырга, берәмле сәүдә һәм җәмәгать туклануы предприятиеләре өчен патент бәясен исәпләү тәртибе үзгәрергә тиеш.

Патент системасын куллана алырлык эшмәкәрлек юнәлешләре 8 гә артачак. Алар арасында көймәләр һәм судноларны төзекләндерү, җиһаз, агач савытлар җитештерү, физкультура-сәламәтләндерү эшчәнлеге бар.

Шулай ук, закон проекты буенча, хәзер бөтен объект мәйданы түгел, ә эшмәкәргә керем китерә торган өлеше генә исәпкә алыначак. Әйтик, сәүдә яки хезмәт күрсәтү залы гына.

Бюджет, салым һәм финанслар комитеты рәисе Леонид Якунин закон проектын эшләгәндә, саллы гына эш башкарылганын, эшмәкәрләрдән килгән тәкъдимнәр исәпкә алынуын әйтте.

Авыл җирлекләре өчен махсус арзанрак патент бәясе дә кертеләчәк. Бу аларның потенциаль керемен бәяләп билгеләнәчәк. «Бизнес бу закон проектын көтә», — диде Леонид Якунин. Закон проекты үз көченә кергәч, эшмәкәрләр салым органнарына мөрәҗәгать итеп, кертелгән үзгәрешләрне исәпкә алып, элек бирелгән патент бәяләрен яңадан исәпләттерә алачак.

● 26 апрель

 Дәүләт Советы Рәисе Фәрит Мөхәммәтшин Санкт-Петербургка эшлекле сәфәре кысасында Габдулла Тукайның тууына 135 ел тулган көнне элекке Татар бистәсендәге Зверинская урамы белән Кронверкский проспекты чатындагы скверда урнашкан бөек татар шагыйре һәйкәленә чәчәкләр салды. Сүз уңаеннан, һәйкәл, Тукай исемен мәңгеләштерү йөзеннән, Санкт-Петербург һәм Татарстан җитәкчелеге карары белән 2006 елда ачылды.

Фәрит Мөхәммәтшин чарада катнашучыларны Татарстан Президенты Рөстәм Миңнеханов, Дәүләт Киңәшчесе Минтимер Шәймиев исеменнән сәламләп, Габдулла Тукайның тууына 135 ел тулу һәм Туган тел көне уңаеннан котлады. Ул Татарстанда 2021 елның республика Президенты тарафыннан Туган телләр һәм халыклар бердәмлеге елы буларак игълан ителүен искә төшерде.  Дәүсовет Рәисе Татарстанда яшәүче барлык халыкларның телләрен һәм мәдәниятләрен саклауга, ватанпәрвәрлекне ныгыту, шулай ук күпмилләтле халыкны берләштерүгә зур әһәмият бирелүен искәртте.

Парламент башлыгы билгеләп үткәнчә, туган телгә мәхәббәт, төрле халыкларның гореф-гадәтләренә карата ихтирамлы мөнәсәбәт темалары бөек Тукайның иҗатында кызыл җеп булып сузылган. «Тукайның атаклы «Туган тел» шигыре – һәркайсыбызның йөрәк түрендә. Без Казанда татарча сөйләшәбез, татарча җырлыйбыз, татар мәктәпләре ачабыз. Һәрбер халык – зурмы ул,  зур түгелме – һәрвакыт телен, динен, традицияләрен саклауга хокуклы», – диде ул.

● 27 апрель

 Татарстан Дәүләт Советы Рәисе Фәрит Мөхәммәтшин  Санкт-Петербургта Россия Закон чыгаручылар советы утырышында катнашты. Федерация һәм төбәкләр парламентчылары Президент Юлламасын гамәлгә ашыру мәсьәләләрен карады. Утырыш барышында шулай ук коронавирус пандемиясенә бәйле мәсьәләләр буенча сөйләшү булды.

Фикер алышу барышында Фәрит Мөхәммәтшин төбәкләрдә Россия Президенты Юлламасы нигезләмәләрен тормышка ашыруның нәтиҗәле, ышанычлы механизмын эшләү зарурилыгына игътибарын юнәлтте.

– Без Президент Юлламасын гамәлгә ашыруның нәтиҗәле юлларын эзлибез. Вакыт аз, – дип билгеләп үтте Татарстан Дәүләт Советы Рәисе. – Без инде федераль дәүләт хакимияте органнары белән берлектә хәл итәргә тиешле төп бурычларны барладык. Безгә бюджет бурычлары, коммерцияле бурычлар күләмнәрен, аларны түләү вакытын, мәктәп автобуслары, «ашыгыч ярдәм» машиналары санын, дәүләт башлыгы билгеләгән бурычларны үтәү өчен кирәкле башка чыгымнарны исәпләп чыгарырга туры киләчәк.

Федерация Советы Рәисе Валентина Матвиенко исә ил өчен мөһим бурычларны тормышка ашыруның төбәктәге эш сыйфаты һәм нәтиҗәсенә бәйле булачагын искәртте. Аның фикеренчә, Россия Хөкүмәте финанс ярдәме күрсәтүдә барлык төбәкләргә карата тигез һәм гадел мөнәсәбәттә булырга тиеш.

– Татарстан инде барысын да исәпләп чыгарды һәм дөрес тә эшләде. Төбәк командасының әйбәт эшләве нәтиҗәсендә республика актив рәвештә үсә, ул инде хәзер Россия Хөкүмәте белән эшләүгә керешә. Бу дөрес. Татарстан – молодец, хәзер бер урында таптанырга түгел, эшләргә кирәк, – дип билгеләп үтте ул, парламентчыларга мөрәҗәгать итеп. – Россия Президенты әйткән финанслау ресурсларын алуга төбәкләргә тигез мөмкинлек тудыру өчен, гомуми кагыйдәләр, методикалар эшләргә кирәк. Биредә хөкүмәт зур роль уйный. Ә инде Федерация Советы төбәкләрнең рәнҗетелмәвен игътибар белән күзәтәчәк.

● 28 апрель

 Казанда, IT-паркта Дәүләт Советы Рәисе, “Бердәм Россия” Бөтенроссия сәяси партиясенең Татарстан төбәк бүлеге Секретаре Фәрит Мөхәммәтшин партиянең төбәк бүлекләре хезмәткәрләре өчен оештырылган цифрлы компетенцияләрне үстерү буенча семинарда катнашучылар белән очрашты.

 «Татарстан - илебезнең IТ-тармагында алдынгы регионнар рәтендә, - дип басым ясады Фәрит Мөхәммәтшин, семинарны ачып, - мәгълүмати технологияләрне киң куллану көндәшлеккә сәләтлелекне үстерүнең мөһим коралы булып тора».

Дәүләт Советы Рәисе билгеләп үткәнчә, республикада цифрлаштыру        һәм IT-тармак өчен һөнәри кадрларны әзерләү мәсьәләләренә зур игътибар бирелә. Татарстанда «РФ санлы икътисады» илкүләм программасының 5 региональ проекты гамәлгә ашырыла: «Мәгълүмати иминлек», «Цифрлы дәүләт идарәсе», «Цифрлы технологияләр», «Мәгълүмати инфраструктура» һәм «Цифрлы икътисад өчен кадрлар». Иннополис шәһәре "нульдән" башлап төзелде, цифрлаштыру мәсьәләләрендә махсуслашукан университет ачылды.

Республика һәм гомумән бөтен дөнья соңгы елда яшәгән пандемия чоры, хезмәт күрсәтүләрне электрон форматка күчерү буенча кабул ителгән карарларның дөрес һәм вакытлы булуын, ә читтән торып эшләү формасының бүгенге көннең чынбарлыгына әверелүен тагын бер кат күрсәтте, дип саный парламент башлыгы. "Цифрлаштыру - ул модага иярү түгел, ә кире элемтә формасын камилләштерергә мөмкинлек бирә торган чын ихтыяҗ, хакимиятне ачыграк һәм аңлаешлырак итә, димәк, ышаныч та арта".

Фәрит Мөхәммәтшин “Бердәм Россия” - үз эшчәнлеген цифрлаштыру проблемаларын – документлар әйләнешен, цифрлы регламентларны автоматлаштыру, мониторинг системаларын кертү, цифрлы администрацияләү, онлайн-укыту, онлайн-кабул итү форматларын куллану, “сайлаучы - депутат” турыдан-туры коммуникацияләр системасын гамәлгә ашыруга системалы рәвештә  килә торган беренче һәм бердәнбер партия, дип билгеләп үтте.

Дәүләт Советы Рәисе Россия Президенты Владимир Путинның Юлламасын гамәлгә ашыру мәсьәләләренә аерым тукталды.  Фәрит Мөхәммәтшин Президент тарафыннан “Бердәм Россия”нең социаль ярдәм чараларын киңәйтү буенча берничә тәкъдиме әйтелде, һәм хәзер әлеге инициативалар башкарма хакимият органнары өчен бурычларның формасын алды, дип басым ясады.  

Цифрлы компетенцияләрне үстерү буенча семинарда Россиянең барлык төбәкләреннән 150 дән артык белгеч катнаша. Белем бирү программасы кысаларында мәгълүмати системаларда һәм партиянең цифрлы продуктларында эшләү буенча теоретик һәм гамәли дәресләр уза.

● 29 апрель

 Дәүләт Советы Рәисе, Татарстан Халыклары ассамблеясе советы рәисе Фәрит Мөхәммәтшин парламентта Ассамблея филиаллары һәм вәкиллекләре, Халыклар дуслыгы йортлары һәм үзәкләре, Татарстан халыкларының яшьләр ассамблеясы җитәкчеләре өчен республика семинарында катнашучылар белән очрашты.

«Семинар (ә анда һәр ел саен милләтара мөнәсәбәтләр өлкәсендә республиканың әйдәп баручы оешмалары һәм белгечләрнең тәҗрибәсе карала) Ассамблея һәм аның шәһәр-районнардагы вәкиллекләре эшенең сыйфатын арттыруга, шулай ук милли мәдәни берләшмәләр җитәкчеләренең абруен үстерүгә юнәлдерелә», – дип билгеләп үтте Фәрит Мөхәммәтшин. Аның әйтүенчә, Ассамблея асылда милләтара эшләр буенча ресурслар үзәге ролен үти.

Фәрит Мөхәммәтшин 2021 елда Татарстанда игълан ителгән Туган телләр һәм халыклар бердәмлеге елы кысасында милләтара тынычлык-татулыкны саклау, туган телләрне өйрәнү эшен көчәйтү мөһимлеген билгеләп үтте. «Безнең бөтен эшебезнең нигезе бу», – диде Дәүләт Советы Рәисе. Ул шәһәр-районнарда Туган телләр һәм халыклар бердәмлеге елы чараларын тормышка ашыру эшен көчәйтергә чакырды.
Ул Татарстан Халыклары ассамблеясе президиумының зона утырышларында милләтара һәм конфессияара тынычлык-татулыкны саклау мәсьәләләре буенча муниципалитетларның алдынгы тәҗрибәсе каралуын искәртте.

«Татарстанда этникара мөнәсәбәтләрне ныгыту эшчәнлегендә нәкъ менә муниципаль берәмлекләргә зур урын бирелә. Кешеләр белән конкрет эшләү урыннарда – шәһәрдә, район, авыл, предприятиедә бара», – дип басым ясап әйтте Татарстан Халыклары ассамблеясе советы рәисе.

Фәрит Мөхәммәтшин ышандырып әйткәнчә, Татарстан Президенты ярдәме белән Дуслык йортлары һәм Ассамблея вәкиллекләренең матди-техник базасын ныгыту эше дәвам иттереләчәк.

● 29 апрель

 Сугышта хатын-кыз йөзле булырга тиеш түгел! Татарстан Дәүләт Советының “Мәрхәмәт” хатын-кыз депутатлар берләшмәсе Бөек Ватан сугышы елларында ирләр белән бер рәтләрдә сугышкан, яралыларны дәвалаган, кырда иген иккән, корал җитештергән, кыскасы, фашизмны җиңәргә үз өлешен керткән хатын-кызларны хөрмәтләү йөзеннән проект башлаган иде. Тыл хезмәтчәннәре, ветераннар моңа кадәр дә игътибар үзәгендә булса, “Сугыш — хатын-кыз йөзле була алмый...” проекты кысаларында, аларга тагын да зуррак ярдәм күрсәтелгән.

Проект узган ел старт алган иде. Аннан пандемия башланды. Шуңа да күп чаралар онлайн форматка күчте. Әмма урын өстендә яткан әбигә онлайн ярдәм итүне берничек тә күз алдына китереп булмый бит! Шуңа да социаль хезмәткәрләр, волонтерлар ярдәмендә инде олы яшьтә булган апаларны дарулар, азык-төлек белән тәэмин итү төп бурычка әйләнә.

Акция кысаларында, тыл хезмәтчәннәре, ветераннарның өйләрен җыештыру, кыш көне өй тирәләрендәге карны чистарту, бәйрәмнәрдә тәбрикләүләр, җитәкчеләр белән очрашулар үткәрелә.

- Интернат йортларында яшәүчеләргә дә зур игътибар бирергә тырыштык. Хәзерге вакытта андый учреждениеләрдә 68 тыл хезмәтчәне һәм ирләре Бөек Ватан сугышында һәлак булган 3 хатын-кыз яши. Аларның бүлмәләре төзекләндерелде, яшәү шартлары тагын бер кат каралды, - диде “Мәрхәмәт” җитәкчесе, Дәүләт Советы Рәисе урынбасары Татьяна Ларионова.

Өлкән яшьтәгеләр өчен иң мөһиме — сәламәтлек! Шуңа да ветераннарны диспансеризация уздыру, вакциналар ясату да контрольгә алынган. Хатын-кыз депутатлар ярдәме белән, 567 ветеранга вакцина ясатылган. Бу эш Әлмәт, Азнакай, Биектау, Кама Тамагы, Лаеш, Яңа Чишмә, Питрәч, Нурлат, Саба, Теләче, Ютазы районнары, Чаллы, Казан шәһәрләрендә оештырылган прививкалар ясау бригадалары ярдәмендә башкарыла.

... Вакыт узган саен ветераннарыбыз кими. Хәтта бүген язган сан да, газета укучыбызга барып җиткәнче инде үзгәргән, кимегән булырга мөмкин. Кызганыч, алар белән бергә тарих та “китә”. Шул сәбәпле, “Мәрхәмәт” проекты кысаларында ветераннар хакында истәлекләр барлана, фотосурәтләре, документлары архивларга тапшырыла. Бер ел эчендә генә дә ветераннар хакында 4754 новелла һәм материал, интервьюлар бастырылган, 2915 документ, хатлар тупланган. Хатларның 249 татар телендә.

- Туган телләр һәм халыклар бердәмлеге елында татар телендә язылган хатлар мәсьәләсен дә анализлыйбыз. Безнең гаиләләрдә, өлкән буында ана телләрендә язылган хатлар да сакланып калгандыр. Архивларда шундый хатларның булуы да мөһим, - дип саный Татьяна Петровна.

“Сугыш — хатын-кыз йөзле була алмый...” проекты ярдәмендә сугышта катнашкан укытучыларның исемнәрен мәңгеләштерү буенча да эшләр алып бара. Мисалга Бөгелмәнең 9 нчы номерлы мәктәбе директоры Капиталина Сидоркина 1942 елда сугышка китә, 1945 елда Җиңү парадында катнаша. Хәзер, депутатлар ярдәме белән, ул эшләгән мәктәп Капиталина Сидоркина исемен йөртә.

- Безнең проект хатын-кызларга игътибар юнәлтүгә, аларның проблемаларына тагын да җитдиерәк, карарга, якынрак килергә мөмкинлек бирде. Проектның тәрбия өлеше әйтеп бетергесез. Бу хатын-кызлар исән-сау вакытта депутатларның игътибар үзәгендә булачак, - дип нәтиҗә ясады “Мәрхәмәт” җитәкчесе. 

● 30 апрель

 Дәүләт Советында «Парламент дәресе - 2021» кысаларында узган балалар рәсемнәре, инша һәм эсселарның республика конкурсларында җиңүчеләрне бүләкләү тантанасы узды. Республиканың төрле шәһәр һәм районнарыннан килгән җиңүчеләрне ТР Дәүләт Советы Рәисе Фәрит Мөхәммәтшин котлады.

2009 елдан ТР Дәүләт Советы инициативасы белән ТР Мәгариф һәм фән министрлыгы, Мәгарифне үстерү институты катнашында тормышка ашырыла торган «Парламент дәресе» проекты мәгариф даирәсендә зур кызыксыну уята, шул исәптән әлеге масштаблы чараны оештыруның яңа формалары аркасында, дип басым ясады парламент җитәкчесе.

Аның әйтүенчә, парламент дәресләрендә төрле дәрәҗәдәге депутатлар актив катнашалар, аларда алар республикада законнар чыгару эшчәнлеге турында җентекләп сөйлиләр. ТР Дәүләт Советы Рәисе Казанның Идел буе районындагы 6 нчы гимназиядә парламент дәресе уздыруда катнашкан иде. Быел проект Татарстанда игълан ителгән Туган телләр һәм халыклар бердәмлеге елына багышланган иде. Ул "Татарстан - уртак йортыбыз. Халыклар бердәмлеге, мәдәниятләр һәм телләр төрлелеге – республиканың төп байлыгы" дип аталды.

«Республикада 173 милләт вәкиле бер тату гаилә булып яши, үз телләрен, гореф-гадәтләрен саклап, буыннан-буынга тапшыра. Бөтен җәмгыять өчен мөһим булган әлеге теманы балалар иҗади хезмәтләрендә тулысынча ачып бирә алды», - диде ТР Дәүләт Советы Рәисе.

Проект кысаларында ел саен укучыларның иҗади эшләре һәм педагогларның методик эшләнмәләре конкурсы уза. Быел эшләр 9 номинациядә тәкъдим ителде. Конкурсларның республика этабында 370 укучы катнашты, 80 нән артык укытучы методик эшләнмәләре тәкъдим ителде.

Фәрит Мөхәммәтшин парламент дәресен үткәрү буенча педагогларга, укытучыларга, иң яхшы методик эшләнмәләр авторларына бүләкләр тапшырды.

Быел төрле телләрдә, шул исәптән татар телендә дә бик күп иҗади эшләр башкарылды, дип ассызыклады ТР Дәүләт Советы Рәисе урынбасары, ТР Президенты каршындагы Татар телен саклау һәм үстерү мәсьәләләре комиссиясе рәисе Марат Әхмәтов. Ул үз проектларын татар телендә тәкъдим иткән җиңүчеләргә комиссия исеменнән бүләкләр тапшырды.

ТР мәгариф һәм фән министры Илсур Һадиуллин билгеләп үткәнчә, парламент дәресләре республиканың 1-11 сыйныфларында узган. Ул проектны гамәлгә ашыруда ел саен актив катнашучы педагогларга рәхмәт белдерде. Министр башлангыч мәктәп укучылары арасында балалар рәсемнәре конкурсында иң яшь катнашучыларга бүләкләр тапшырды.

Дәүләт Советы депутаты, татар һәм рус телләрендә кануннар текстларының тәңгәллеген билгеләү буенча парламент комиссиясе рәисе Римма Ратникова укучыларны, аларның ата-аналарын һәм педагогларын парламент дәресләрен оештыру һәм уздыру буенча эш төркеме исеменнән сәламләде.

"Бүген бу проект кына түгел, ә күп санлы кешеләр җәлеп ителгән тулы бер хәрәкәт. Парламент дәресләрендә катнашып, Дәүләт Советының корылышы, эше һәм депутатлар белән танышып, мәктәп укучылары кече сыйныфлардан ук сәяси тормышка җайлашалар, - дип билгеләп үтте ул һәм, мәктәп тәмамлаганнан соң, ТР Дәүләт Советы каршындагы Яшьләр парламенты эшенә кушылырга мөмкин, дип өстәде. Соңыннан Римма Ратникова 5-6 нчы сыйныф укучылары арасында “Туган телем” номинациясендә җиңүчеләргә бүләкләр тапшырды.

«Парламент дәресе - 2021» җиңүчеләрен бүләкләү тантанасында Дәүләт Советы депутатлары катнашты. Шулай итеп, Торак сәясәте һәм инфраструктура үсеше комитеты рәисе Александр Тыгин 7-8 сыйныф укучылары арасында “Туган тел - халык мәдәниятенең тылсымлы көзгесе, милләтнең рухи байлыгы” номинациясендә иншалар конкурсында җиңүчеләрне бүләкләде; 7-9 сыйныф укучылары арасында «Без төрле, әмма без бергә» номинациясендә иншалар конкурсы җиңүчеләре һәм призерлары үзләренең лаеклы бүләкләрен Социаль сәясәт комитеты рәисе Светлана Захарова кулыннан алды; «Туган телне, милләтара тынычлыкны һәм татулыкны саклап калу - минем буын бурычы» номинациясендә 10-11 сыйныф укучылары арасында иң яхшы эсселар авторларына бүләкләрне Мәгариф, мәдәният, фән һәм милли мәсьәләләр комитеты рәисе Айрат Зарипов тапшырды; Экология, табигатьтән файдалану, агросәнәгать һәм азык-төлек сәясәте комитеты рәисе урынбасары Таһир Һадиев “Уртак йорт. Уртак эш. Уртак байлык» мәгълүмати видеороликлар бәйгесендә җиңүчеләрне тәбрикләде; Икътисад, инвестицияләр һәм эшкуарлык комитеты әгъзасы Марат Галиев "Татарстан - уртак йортыбыз. Халыклар бердәмлеге, мәдәниятләр һәм телләр төрлелеге – республиканың төп байлыгы" индивидуаль мәктәп проектлары конкурсында иң яхшы җиңүчеләргә бүләкләр тапшырды.

